
КІРІСПЕ 
Қазіргі кезде Қазақстанда гидрлеу процестерінде шетелдік катализарлар қолданылады, осыған байланысты маңызды мәселелердің бірі жоғары талғампазды және белсенді, сонымен қатар өзіндік құны төмен отандық катализатор өндіру болып табылады. Қазіргі таңда өсімдік майларын гидрлеу ауқымды өндіріс салаларының бірі. Осы күнге дейін отандық өндірушілер шетелдік катализаторларды осы өндірісте қолданып келеді. Отандық өнімнің өзіндік құнын төмендету мақсатында отандық шикізат – диатомитті катализатор тасымалдағыш ретінде қолдану арқылы майларды гидрлеудің жаңа катализаторын жасау. 
Қазіргі таңда маргарин және аспаздық майларды алу мақсатында жоғары температурада (180-230 оС) пирофорлы никель катализаторында гидрлеуді жүргізеді. Осындай жағдайда никель майдың компоненттерімен әсерлесуі мүмкін, нәтижесінде май ерігіш тұздар түзіледі де, түзілген тұзды тағам өніміне жіберуі мүмкін. Никель катализаторы арқылы алынатын өнімдер МСТ талаптарына физика-химиялық көрсеткіштері бойынша толықтай сай келмейді: қаттылығы төмен, қаныққан қышқылдардың мөлшері және балқу температурасы жоғары. 
Төмен температурада (70-150 оС) гидрлеу процесін жүргізуге мүмкіндік беретін жоғары селективті наноқұрылымды палладий катализаторын жасақтау жоғарыда аталып өткен кемшіліктерді жоюға септігін тигізеді, ең басты түрде экологиялық таза тағам өнімдерін алуға жол ашады. 
Өсімдік және жануар майлары мен май қышқылдарын өндірістік масштабта никель және никель-мысты катализаторларда жүзеге асады. Суспензияланатын және тұрақты гидрлеу катализатоы деп бөледі. Суспензияланатын катализаторлар жоғары дисперсті ұнтақ болып табылады. Тұрақты катализаторларды түйіршік немесе таблетка түрінде жасайды. 
Майлардың гидрогенизациясы үшін никельдің көмір қышқылды тұзындағы тасымалдауышының катализаторы кеңінен қолданылады, әдетте оны никель карбонаты деп атайды [1]. Осы тұндырылған катализаторды алу үш негізгі химиялық сатыны қамтиды: никель карбонатын алу, никель тотығына дейінгі термиялық ыдырау және металдық никельге дейінгі никель тотығының тотығуы [2]. 
Өсімдік және жануар майларының селективті катализаторы көмірде немесе тоттанбайтын болатта тұндырылған Pd, А1 немес С тасымалдағышында тұндырылған Rh және Pt немес Rh және Pd балқымалары, Si, С тасымалдағышында тұндырылған Ni және Pd балқымалары болып табылады [3]. 
Майларды гидрлеудің селективті катализаторы металдық Pd, Rh, Pt және/немесе Ni болып табылады. Гидрлеуді катализатордың электролит ерітіндісі мен (аммонийдің төртіншілік тұзы) еріткіштің (сприттер, глицирин, гексан, бензол және олардың қосылысы) сыртқы потенциалымен жанасу арқылы жүзеге асырады. Потенциалдың өлшемі 0-ден ЗВ-қа дейінгі аралықты құрайды [4]. 

